
A 1ª Semana Homenaxe á profesora Josefa 
celebrouse entre o 1 e o 5 de decembro. 
Durante toda a semana organizáronse 
diversos actos relacionados co teatro e a 
animación á lectura, dúas das actividades ás 
que se dedicou Josefa no tempo que traballou 
neste Colexio.  
 
A maioría dos alumnos e alumnas que pasaron 
por aquí durante ese tempo lembrarán os 
momentos tan marabillosos que pasaron 
naquela “aula do dragón”, así como os traxes 
e tocados que levaban cando representaban 
algunha das obras de teatro nas que ela 
participaba. 
 
 
O luns, os alumnos e alumnas de 6ºA 
representaron unha versión moi moderna e de 

actualidade da “Ratiña presumida”. 
O martes, o ilustrador Manolo Uhía 
demostrounos as súas habilidades na 
técnica da ilustración de libros de 
contos e poesías. Moitos dos libros 
ilustrados por el están na nosa 
biblioteca. 
   

 



 
 
O mércores, os compoñentes do grupo de teatro 
Vichelocrego tiveron a xenerosidade de vir representar a 
súa obra “Spot” ás 9 da noite. A esta actuación asistiron 
familiares de Josefa, moitos profesores e profesoras que 
traballaron neste Colexio, ex-alumnos, pais e nais que 
encheron o salón. 
O xoves, Rosana e Concha, 
dúas profesoras do 
Instituto Auga da Laxe 
colaboraron contándolles 
uns contos fantásticos a 
todos os nenos e nenas de 
1º a 6º. 

O venres 
rematou a semana coa 
actuación de 4º A 
representando a obra “Do rosa 
ao gris”, rematando como 
remataba Josefa as súas 
actuacións, agasallándonos cun 
caramelo. Algúns rapaces de 3º 
tamén recitaron poesías do Sol 
e da Lúa. 

Grazas a todos 
pola vosa colaboración e ata a 
2ª Semana Homenaxe á 
profesora Josefa. 

 
 

 
 
 
 



 



 
 
 
 
 

 
 
 
 
 
 

 
 
 
 
 
 
 
 
 
 
 
 
 
 
 
 
 

 
 

 
 

 
 

Horario   

 luns martes mércores xoves venres 
9:30 – 10:25 

      
10:25 – 11:15 

      
11:15 – 12:05 

      
12:05 - 12:35 

 Recreo 
12:35 - 13:35 

      
13:35 – 14:30 

      

Todos os días temos unha hora de…  
Hai a hora de comer, a hora de xogar, a hora de durmir, a hora 
de erguerse, a hora da ducha… 
Nós tamén queremos ter no colexio a hora de ler. Para iso 
preparamos un horario no 2º Ciclo onde fixamos unha “hora de 
ler” para todos. Durante ese momento gozamos da lectura en 
silencio. 



 
 

EQUIPO DE DINAMIZACIÓN DE BIBLIOTECA 
 

Durante o presente curso 2008/09, creouse un equipo de 

Dinamización de Biblioteca no que, profesorado pertencente aos diferentes 

ciclos, traballou e segue a traballar  promovendo diversas actividades para  

pór en coñecemento de todo o alumnado o que se pode facer na biblioteca e 

animarlles, de forma lúdica, a achegarse á maxia dos libros. 

Os eventos máis salientables durante estes primeiros meses de curso 

foron a conmemoración do Día da Biblioteca (o 24 de outubro) e a 

aparición dos nosos voceiros Peiti e Eiros                   

 

(na segunda quincena de novembro). 

 No primeiro acontecemento os nenos e nenas do colexio deron 

resposta a un par de preguntas, a modo de enquisa, para axudarnos a 

elaborar unhas normas de uso da biblioteca e facer suxestións sobre 

actividades que se poderían facer nela.  

As súas respostas foron colocándose nun 

panel habilitado para tal función na biblioteca 

e, das súas suxestións, elaborouse un díptico 

que levaron a casa para que as familias tamén 

coñecesen a nosa biblioteca.  

 

 

 

 

 

 

Panel da enquisa na que os nenos/as, 
por ciclos, deron resposta aos nosos 
interrogantes. 



 

 

Por outra banda, o día 13 de novembro apareceron polo colexio os 

nosos voceiros Peiti e Eiros. Presentáronse con eses nomes, pero realmente 

ninguén sabía quen eran, nin de onde viñan.  

 

 

 

 

Por que estaban no colexio? Onde 

vivían? ... Moitos interrogantes houbo entorno a eles, pero coa axuda da 

imaxinación do alumnado puidemos resolvelo antes do  Nadal. Para iso 

puxemos en marcha un concurso no que os nenos e nenas do colexio deberon 

dar resposta a estas preguntas inventando a historia destes personaxes.  

 

 

 

Tres foron os finalistas e gañadores (un por ciclo) deixando aberta a 

posibilidade de ter tres historias válidas. Os gañadores recibiron, no seu 

día, un agasallo e un diploma acreditativo de tal evento. Tódolos demais 

participantes levaron un pequeno detalle para poder compartir coa familia.   

 GRAZAS A TODOS E TODAS OS QUE  COLABORARON 

MATINANDO HISTORIAS! , E PARABÉNS AOS GAÑADORES E 

GAÑADORAS! 

 
 

Mensaxe  transmitida polos nosos 

voceiros. 

Encontro do alumnado con Peiti e Eiros 
nos corredores do colexio. 



 



 



 
CARTA  A  PAPÁ  NOËL   E  AOS  REIS  MAGOS 

 
 
Querido Papá Nöel, Queridos Reis Magos: 
 
 
 Xa sei que nestas datas andades moi apurados e atarefadíííííísimos  
buscando, por xogueterías e centros comerciais, xoguetes e agasallos para 
todos os nenos e todas as nenas. Pero,  aínda así eu quería pedirvos un 
anaquiño do voso  tempo  para  achegarvos, por se vos poder ser de axuda, 
unhas sinxelas  
 

ORIENTACIÓNS  PARA ESCOLLER OS MELLORES XOGUETES:  
 

 Un bo xoguete ten que permitir o xogo e desenvolver a imaxinación. 
 Os xoguetes deben ser variados porque cada xogo estimula funcións 

      diferentes. 
 Comprobade que o xoguete está recomendado para a idade dos  nenos e 

      das nenas aos que vai destinado, que lles axudará a  manifestar a súa 
      personalidade e que lles permitirá relacionarse. 

 O  xoguete máis sofisticado non sempre é o que máis gustará; a  miúdo os 
      máis  sinxelos acostuman a ser os máis divertidos. 

 Non vos deixedes embobar  pola publicidade,  probade os  xoguetes antes 
      de adquirilos  e lembrade que o xoguete máis custoso non é sempre o  
      mellor. 

 Lede ben as etiquetas, as regras e as instruccións  e seguide as 
      recomendacións de seguridade. 

 Os xoguetes son para nenos e nenas por igual: evitade as distincións  
      sexistas ao repartir os xoguetes. 

 Rexeitade tamén os xoguetes  bélicos, que disparen obxectos  pequenos ao 
      aire ou que fagan ruídos estridentes. 

 Non lle traiades demasiados xoguetes a un só neno ou nena  porque un  
      exceso destrúe a fantasía e produce aburrimento. 

 Os videoxogos non son xoguetes, son produtos de ocio interactivo;   se os 
      regalades estudiade con atención os contidos e a  clasificación  por idades. 

 E lembrade… un LIBRO  é sempre o mellor agasallo. 
 

Como non vos quero entreter máis, despídome xa con  bicos e 
aloumiños   e  pedindo, de corazón, para todos e para todas un ano cheo de 
maxia e de ilusión. 
                                                                                
                                   A Fada Madriña 
      

 
 
 



 
   

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 



 



 



 



 



 



 



 



 



 



 

Os nenos/as de 3º curso estamos facendo un xogo para aprender a ser 
seres humanos auténticos, como..., que non sabedes o que é iso?  
 

Pois mirade, nós escollemos dous animais, un pequeniño e delicado, o 
e outro forte e feroz o e comezamos a preguntarnos como 
se comportaban. 

 
Entón depois de moito pensar entre todos decidimos escribir nuns carteis 
as características destes animais, e saíunos isto que estades a ollar.  
 
Descubrimos que os  son delicados, suaves, xoguetóns,  
tímidos débiles, medosos, rápidos, pelexóns e ...  

e os... queredes saber como son?. Pois nós chegamos a 
averiguar que son abusóns, chuliños, torpes, malos, agresivos, pegóns, 
acusicas, matóns, gritóns... 

Non credes que ás veces as persoas temos algo de ratos e tamén algo de 
dragóns????  
 
 
 
 
 
 
 
 
 
 
 
 
 
 
 

Pero nós o que queremos é chegar a ser seres humanos AUTÉNTICOS, 
pois teñen moitas máis vantaxes… como? que non se vos ocorre 
ningunha… Pois… para descubrilas teredes que agardar ata o próximo 
número da vosa revista escolar. Ata pronto!!!!!!!!! 

 
  

 

DRAGÓNS 

RATOS 



 
 

  
O   rincón   da  poesía 

 
 
Eu teño unha finquiña moi bonitiña. 
 
A miña naiciña non ten cabeciña.  
 
Mecadona ten dona. 
 
Por bañarme no río colleume o frío. 
 
 
A miña gata gústalle o pan con nata.  
 
 
Os meus cans gústanlles as salchichas con pan. 
 
A miña regliña é moi pesadiña 
 
O meu irmanciño ten moito soniño. 
 

 

  
 

Eu teño un libriño que é moi pequeniño e 

un lapiciño que está rotiño. 

Teño un cadeliño que é moi pequeniño. 

Eu teño un gatiño e un ratiño. 

Vou facer un barquiño para xogar un pouquiño.  

Antón ten un sillón.  

Teño un gatiño moi pequeniño.  

O balón esta no balcón. 

 
 



O 25 de setembro o 2º Ciclo 
fomos ao viveiro forestal que 
queda enfronte do colexio. 

Alí arrincamos herbas malas 
arredor dos carballiños. 

Logo fomos buscar landras ao 
parque para sementar.  

Cando chegamos de recoller 
as landras, sementámolas, 3 
cada un. 



 
 

 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 

 
 
 
 
 

 
 
 
 
 
 
 
 
 
 
 
 
 
 
 

 

Fixemos un xogo de buscar as 
follas das árbores indicadas. 

Explicáronnos como se 
chamaban as ferramentas que 
tiñan alí. 

Despois xogamos a dous 
xogos moi divertidos. 

Ao final déronnos uns 
diplomas que dicían que 
somos “Brivóns”. 



 
A NOSA SECCIÓN BILINGÜE 

Code breaker 

THE-DECODER  
 

A B C D E F G H I J K L M 
1 2 3 4 5 6 7 8 9 10 11 12 13 

 
N O P Q R S T U V W X Y Z 
14 15 16 17 18 19 20 21 22 23 24 25 26 

 
The code: 
23 5  23 9 19 8  25 15 21  1   
               

13 5 18 18 25  3 8 18 9 19 20 13 1 19. 
               

 
 

                    
 
 
 
 

 

And … a Happy New Year 

A code is a way of writing a message in secret. 
This code is very easy. 
Each letter of the alphabet is replaced by a number. 



 



 



 


